
 

9. novembari 2022 

Inatsisartut Suleriaasianni § 37 naapertorlugu Naalakkersuisunut apeqqut 

imaattoq matumuuna saqqummiuppara. 

Naalakkersuisunut apeqqut: 

1. Sunaana Qinnuteqaat 26.September 2022 tusagassiutinut 

nalunaarummi eqqartorneqartoq?1  

a. Qinnuteqaat naammassiva? 

b. Nunalerisut ilisimatinneqarpat? 

2. Nunalerisut ataasiakkaanut tapiissutit tunisat kisitsisaat 

tunngavigalugit akilerneqarnissaat qanoq paasineqassava?  

a. Isertitarineqartut aallaavigineqassappat?  

b. Isertitakinnerusut tapiissutinik amerlanernik 

tunineqassappat?  

c. Imaluunniit nerukkaatissanik pisiarisimasat annertussusaat 

aallaavigalugit tapiisoqarniarpa? 

d. Tapiissutinik agguaassinissaq ersarinnerusumik 

nassuarneqarsinnaava? 

(Inatsisartunut Ilaasortaq Mariane Paviasen, Inuit Ataqatigiit) 

Tunngavilersuut: Tusagassiutinut nalunaarummi savaatillit 

nerukkaatissarsiniarnissaannut 5.mill.kr-nik immikkut 

aningaasaliissutigineqartut tusarliunneqartoq nuanneraluaqisoq taamaattoq 

                                           
1 Nunalerinermik inuussutissarsiuteqartunut aningaasatigut immikkut ittumik tapiissutit 

(naalakkersuisut.gl) 

ersarissaasoqartariaqarnera pisariaqarpoq, tapiiniarnerup qanoq 

aaqqissuunneqarsimanera paaserunnarpoq, savaatillit isertitaqassutsimikkut 

assigiinngiiaarput ilaqarput neriniartitsivimmik annertunngitsumik 

neriniartitsivilinnik, tamassumallu kingunerisaannik savaaqqat oqimaasusaat 

neriniartitsivinnik annerusumik periarfissalinniit annikinnerusarluni. 

Paaserusunnarpoq isertitaqassuseq malillugu tapiinneq 

ingerlanniarneqarnersoq, aammalu savaatillit upernaaq 

nerukkaatissarsiniarnissaminnut akissaalatsinertik pissutigalugu 

nerukkaatissanik ikinnerusunik pisiniartariaqarsimasut qanoq 

piniarneqarnersut. 

Kissaatigaara apeqqutit ullut qulit qaangiutsinnagit akineqarnissaat. 

 

  


